ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

1. Ընթացիկ իրավիճակը և իրավական ակտի ընդունման անհրաժեշտությունը
	2024 թվականի պետական բյուջեի շրջանակներում, ելնելով նոր ծագած հանգամանքներից, անհրաժեշտություն է առաջացել կատարել բյուջետային վերաբաշխումներ տնտեսված և չծախսված գումարների շրջանակներում։ Մասնավորապես,
· ՀՀ 2024  թվականի պետական բյուջեով 1155 ծրագրի 11004 «Սևան» ազգային պարկի կառավարում» միջոցառման շրջանակներում «Սևան» ԱՊ-ի կողմից Սևանա լճի ջրածածկ անտառտնկարկների մաքրման համար հատկացված է 128.1 մլն․ դրամ, որի դիմաց նախատեսված է մաքրել 191.6 հա տարածք։ Սակայն ելնելով ԱՊ-ի տեխնիկական հագեցվածությունից և հնարավորություններից հնարավոր է գնահատվել մինչև տարեվերջ մաքրել միայն 47.81 հա տարածքով Արտանիշ տեղամասը։
· Համաձայն ՀՀ վճռաբեկ դատարանի կողմից կայացված դատական վճռի (2024 թվականի հունիսի 24-ի NՎԴ/9249/05/20)՝ շրջակա միջավայրի նախարարությունը պարտավոր է ապահովել նախարարության Անտառային կոմիտեի նախկին աշխատակցի կողմից ընդդեմ շրջակա միջավայրի նախարարությանը դատական հայցով հարկադիր պարապուրդի ամբողջ ժամանակահատվածի համար միջին աշխատավարձի չափով ներկայացված 49353.2 հազ․ դրամ հատուցման պահանջը։ Միաժամանակ անհարաժեշտություն է առաջանում 2.5 մլն դրամ վճարել վերոնշյալ դատական ակտի շրջանակներում ձևավորված հարկադիր կատարման ծառայության վճարների համար։ 
· Հիմք ընդունելով «Ջրային օրենսգրքի» և Կառավարության 2023 թվականի դեկտեմբերի 14-ի «Մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» N2207-Ն որոշմամբ ամրագրված պահանջները՝ անհրաժեշտություն է առաջացել ձեռք բերել առցանց հոսքաչափերի սպասարկման ծառայություններ։ Այդ նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել են պայմանով մրցույթներ՝ «Կարճ հաղորդագրությունների (sms) ուղարկման ծառայությունների» և «Ծրագրային ապահովման սպասարկման ծառայությունների» ձեռքբերման նպատակով։ Արդյունքունում համապատասխանաբար կնքվել են պայմանագրեր «Նիկիտա մոբայլ» ՓԲԸ-ի (NՇՄՆ-ԷԱՃ-ԾՁԲ-24/21 ծածկագրով) և «Լոկատոր» ՓԲԸ-ի հետ (N ՇՄՆ-ԳՀ-ԾՁԲ-24/20 ծածկագրով): Պայմանագրերի վերահաշվարկված գները կազմում են ընդհանուր 8.8 մլն․ ՀՀ դրամ։ 
· Հաշվի առնելով նախորդ տարվա գործուղումների ծավալները և դինամիկան առաջարկվում է «Արտասահմանյան գործուղումների» ֆոնդն ավելացնել 2.8 մլն․ դրամով։ Հաշվարկը կատարվել է մինչև տարեվերջ կանխատեսվող այցելություննեի գնահատումների հիման վրա։ 2024 թվականի սեպտեմբերի 25-ի դրությամբ արտասահմանյան գործուղումների ֆոնդի մնացորդը կազմում է մոտ 1.8 մլն. դրամ:	
· ՀՀ 2024  թվականի պետական բյուջեով շրջակա միջավայրի նախարարության կողմից իրականացվող 1155 ծրագրի 11002 «Սևանա լճի ջրածածկ անտառտնկարկների մաքրում» միջոցառման մասով նախատեսված է 98.1 մլն․ դրամ գումար, որի դիմաց նախատեսված 5 տեղամասերի 203.4 հա մաքրման ենթակա տարածքից մինչև տարեվերջ, համաձայն մրցույթի արդյունքների, կապալառու կազմակերպության կողմից նախատեսվում է մաքրել Նորատուս և Վարդենիս տեղամասերը՝ շուրջ 66.74 հա մակերեսով։ Մնացած 3 տեղամասերի մաքրման նպատակով տարեսկզբին հայտարարված մրցույթին մասնակից չի եղել և նոր մրցույթ հայտարարելը մինչև տարեվերջ գործընթացի կազմակերպման և աշխատանքների իրականացման մասով գնահատվել է ոչ իրատեսական։  
· Անհրաժեշտություն է առաջացել շտկել ՀՀ կառավարութան 2023 թվականի դեկտեմբերի 28-ի N 2323-Ն որոշման NN 9 և 9.1 հավելվածներում առկա վրիպակը , մասնավորապես, 1155 ծրագրի 12004 «Սևանի իշխանի պաշարների վերականգնման և ձկնաբուծության զարգացման հիմնադրամի առողջացմանն ուղղված աջակցություն» միջոցառման «10 գրամ միջին զանգվածով ամառային իշխանի մանրաձկան բացթողում» արդյունքային ցուցանիշի փոխարեն հաստատվել է «3-ից 5 գրամ միջին զանգվածով գեղարքունի իշխանի մանրաձկան բացթողում»։ Մինչդեռ մայիսին արդեն իսկ բաց է թողնվել 10 գ միջին զանգվածով 87 300 հատ ամառային ենթատեսակի մանրաձուկ և մինչև տարեվերջ բաց կթողնվի շուրջ 300 000 հատ Գեղարքունի ենթատեսակի մանրաձուկ՝  շուրջ 7 գ միջին զագվածով։ 

2. Առաջարկվող կարգավորման բնույթը
[bookmark: _Hlk181352987]- Հաշվի առնելով, որ Սևանա լճի ջրածածկ անտառների մաքրման համար «Սևան» ազգային պարկին հատկացված 128.1 մլն. դրամի շրջանակում նախատեսված 191.6 հա տարածքից, ըստ իրատեսական գնահատականների, մինչև տարեվերջ կմաքրվի միայն 47.81 հա, ուստի այս որոշման նախագծով առաջարկվում է մնացած 143.8 հա մաքրման ենթակա տարածքների համար նախատեսված 84.8 մլն. դրամն ուղղել ՀՀ կառավարության պահուստային ֆոնդ:
- Հաշվի առնելով, որ 1155 ծրագրի 11002 «Սևանա լճի ջրածածկ անտառտնկարկների մաքրում» միջոցառման մասով նախատեսված 98.1 մլն․ դրամ գումարից պայմանագրով ծանրաբեռնված է  34.1 մլն դրամը, ուստի մնացած 64.0 մլն․ դրամ գումարից առաջարկվում է 49.3 մլն․ դրամն ուղղել 1071 ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմանը՝ ՀՀ վճռաբեկ դատարանի 2024 թվականի հունիսի 24-ի NՎԴ/9249/05/20 դատական ակտով կայացված վճարման պարտավորության ֆինանսավորմանը, իսկ 14.7 մլն. դրամն ուղղել ՀՀ կառավարության պահուստային ֆոնդ։
- 2.5 մլն. դրամ նախատեսվում է վերոնշյալ դատական ակտի շրջանակներում ձևավորված հարկադիր կատարման ծառայության վճարների համար, որը կարտացոլվի 2024 թվականի բյուջեի եկամուտների և ծախսերի համամասնությամբ ավելացմամբ։
· ՀՀ 2024 թվականի պետական բյուջեի 1071 ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման տնտեսագիտական դասակարգման հոդվածներում մոտ 11.7 մլն․ դրամ տնտեսված միջոցների հաշվին, օգտագործելով պահուստային ֆոնդը, կատարել ներքին վերաբաշխումներ համաձայն Նախագծի Հավելված 6-ի։ Առցանց հոսքաչափերի սպասարկման ծառայությունների ձեռքբերման նպատակով 2.4 մլն. դրամն ուղղելով «Կարճ հաղորդագրությունների (sms) ուղարկման ծառայությունների ձեռքբերում» հոդվածին, 6.4 մլն. դրամը՝ «Ծրագրային ապահովման սպասարկման ծառայություններ» հոդվածին, ինչպես նաև «Արտասահմանյան գործուղումների» ֆոնդին ուղղել մոտ 2.9 մլն դրամ: 
- Սույն Նախագծով կշտկվի ՀՀ կառավարության 2023 թվականի դեկտեմբերի 28-ի N 2323-Ն որոշման NN 9 և 9.1 հավելվածներում կատարած վրիպակը։
 
3. Ակնկալվող արդյունքը
ՀՀ 2024 թվականի պետական բյուջեի շրջակա միջավայրի նախարարության համար նախատեսված գումարների շրջանակներում բյուջետային վերաբաշխսումների արդյունքում կապահովվի անհրաժեշտ ծախսերի ֆինանսավորումը, ինչպես նաև շուրջ 99.5 մլն․ դրամ կուղղվի Կառավարության պահուստային ֆոնդ։

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերն ու եկամուտները կավելանան 2467.7 հազ. դրամով:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Կապը ռազմավարական փաստաթղթերի հետ չկա։
